
LAPORAN JAWATANKUASA KIRA-KIRA WANG NEGARA (PAC) 

TERHADAP PROJEK LOJI INSINERATOR 

1. LATAR BELAKANG 

Kajian Audit terhadap projek loji insinerator telah dilaporkan dalam 

Laporan Ketua Audit Negara (LKAN) Tahun 2012, Siri 2, yang telah 

dibentangkan di Parlimen pada 1 Oktober 2013. Isu pembinaan 5 loji 

insinerator iaitu di Pulau Pangkor, Pulau Langkawi, Cameron Highlands, 

Pulau Tioman dan Wilayah Persekutuan Labuan dengan kos 

keseluruhan berjumlah RM187.74 juta ini telah mendapat liputan 

daripada media massa dan pelbagai reaksi dari masyarakat umum. Ini 

susulan daripada prestasi fizikal projek yang kurang memuaskan. 

Jawatankuasa Kira-Kira Wang Negara (PAC) telah memanggil Ketua 

Setiausaha (KSU) Kementerian Kesejahteraan Bandar, Perumahan Dan 

Kerajaan Tempatan (KPKT) dan Ketua Pengarah (KP) Jabatan 

Pengurusan Sisa Pepejal Negara (JPSPN) pada 3 Disember 2013. 

Selanjutnya PAC memanggil semula Ketua Setiausaha (KSU) 

Kementerian Kesejahteraan Bandar, Perumahan dan Kerajaan 

Tempatan (KPKT), Ketua Pengarah (KP) Jabatan Pengurusan Sisa 

Pepejal Negara (JPSPN) berserta penjawat awam lain seperti Ahli 

Jawatankuasa Penilaian Teknologi Pengurusan Sisa Pepejal 

Kebangsaan yang terlibat semasa proses perancangan pembinaan loji 

insinerator dalam Mesyuarat PAC Bilangan 3/2014 pada 23 Januari 

2014. 

2. OBJEKTIF PERBINCANGAN OLEH JAWATANKUASA KIRA- 

KIRA WANG NEGARA (PAC) 

PAC telah membincangkan isu berkaitan Projek Loji Insinerator oleh 

KPKT yang telah dibangkitkan dalam LKAN Tahun 2012, Siri 2. Fokus 

perbincangan adalah mengenai kelemahan pengurusan projek loji 

insinerator dan tindakan yang perlu diambil bagi memperbaiki masalah 

yang telah dibangkitkan.



3. SKOP DAN METODOLOGI 

Perbincangan telah dibuat melalui pendekatan berikut: 

a) Menjemput Timbalan Ketua Audit Negara (Persekutuan) bagi 

memberi penjelasan berhubung isu yang dibangkitkan dalam 

LKAN Tahun 2012, Siri 2; 

b) Memanggil pihak-pihak yang terlibat dalam aktiviti pengurusan 

projek loji insinerator iaitu KSU dan pegawai daripada KPKT; KP 

dan pegawai dari JPSPN; dan Ahli Jawatankuasa Penilaian 

Teknologi Pengurusan Sisa Pepejal Kebangsaan untuk memberi 

penjelasan mengenai maklum balas dan tindakan yang diambil; 

dan 

c) Menjemput wakil dari agensi pusat seperti Kementerian 

Kewangan; Jabatan Akauntan Negara; Jabatan Perkhidmatan 

Awam dan Unit Perancang Ekonomi untuk hadir bersama. 

4. HASIL PERBINCANGAN 

Sesi perbincangan dimulakan dengan penjelasan awal oleh Timbalan 

Ketua Audit Negara (Persekutuan) kepada PAC mengenai isu yang 

telah dibangkitkan dalam Laporan Ketua Audit Negara Tahun 2012, Siri 

2. Selanjutnya, pihak yang terlibat dengan isu yang dibangkitkan iaitu 

KPKT dan JPSPN dipanggil memberikan keterangan. Perkara yang 

dibincangkan pada umumnya diringkaskan seperti berikut:



4.1. Penjelasan Awal Oleh Timbalan Ketua Audit Negara 

(Persekutuan) 

4.1.1. Sesi PAC Bilangan 8/2013 Pada 03 Disember 2013 

a. Pengauditan yang dijalankan adalah mengenai Pengurusan 

Projek Loji Insinerator yang dilaksanakan oleh Kementerian 

Kesejahteraan Bandar, Perumahan Dan Kerajaan Tempatan 

yang telah dibentangkan dalam LKAN Tahun 2012, Siri 2 

(Perenggan 15) pada 1 Oktober 2013. Kajian ini telah 

melalui proses engagement yang secukupnya sebagaimana 

yang ditetapkan dalam Garis Panduan Pengauditan Prestasi 

berdasarkan International Standards of Supreme Audit 

Institutions (ISSAl) yang diterima pakai oleh Jabatan Audit 

Negara. 

b. Objektif pembinaan loji insinerator seperti yang telah 

dibincangkan dalam Mesyuarat Jawatankuasa Kabinet 

Mengenai Pengurusan Sisa Pepejal Dan Alam Sekitar, 

Bilangan 2 tahun 2006 adalah untuk menyelesaikan masalah 

pengurusan sisa pepejal di pulau-pulau peranginan di 

Malaysia. Mesyuarat Kabinet telah bersetuju untuk 

menggunakan teknologi tempatan yang ditawarkan oleh 

Syarikat XCN Technology Sdn. Bhd. berdasarkan kepada 

projek insinerator yang dibina untuk Majlis Perbandaran 

Terengganu, Perwaja Steel dan usaha sama dengan 

Universiti Teknologi MARA (UiTM) Shah Alam. 

Bagaimanapun, loji insinerator Majlis Perbandaran 

Terengganu telah ditutup pada tahun 1999 dan projek usaha 

sama dengan UiTM Shah Alam itu ditutup pada tahun 2008. 

Namun tiada maklumat berkenaan tarikh loji di Perwaja Steel 

mula berhenti beroperasi. Ini. menyebabkan penilaian 

terhadap keberkesanan teknologi tersebut tidak dapat



dibuat. Perkara ini bercanggah dengan keputusan Mesyuarat 

Jawatankuasa Kabinet untuk mempertimbangkan teknologi 

tempatan yang telah terbukti keberkesanannya. 

c. Hasil daripada keputusan tersebut, kontrak secara rundingan 

terus telah dibuat untuk pembinaan 4 loji insinerator di Pulau 

Langkawi, Pulau Pangkor, Cameron Highlands dan Pulau 

Tioman. Satu projek penambahbaikan Thermal Oxidation 

Plant (TOP) di Wilayah Persekutuan Labuan juga telah 

dibuat secara rundingan terus. Butiran lanjut adalah seperti 

jadual berikut: 

JADUAL 1 
SENARAI PROJEK LOJI INSINERATOR YANG DIAUDIT 

  

NILAI NAMA NO. KONTRAK PROJEK KONTRAK (RM Juta) 

Kedah een Loji Insinerator Pulau Key T/Gppp/JPSPN/2/1/2008 100 68.40 
angkawi 

Perak Se Loji Insinerator Pulau. key tjcppp/JPSPN/4/1/2008 20 20.34 

Lembing Loji Insinerator Pulau ex t/cppP/JPSPN/10/1/2008 15 22.80 
Pahang : a 

Pembinaan Loji Insinerator KPKT/CPPP/JPSPN/10/2/2008 40 42.20 
Cameron Highlands 
Penambahbaikan Thermal 
Oxidation Plant (TOP) W.P. 
enuandRence Ranca KPKT/CPPP/JPSPN/14/1/2008 50 34.00 

W.P. (Projek Telah Diberhentikan) 
Labuan Pembinaan Loji Insinerator W.P. 

Labuan, Bukit Kalam. (Projek 100 ri 
Gantian Kepada Projek 
Penambahbaikan TOP)* 

JUMLAH 
Nota: (*)- Belum Mula, Bagaimanapun Kelulusan Rundingan Terus Kepada XCNT Telah Dibatalkan 

Pada 25 Januari 2013 

d. Pengauditan yang dijalankan terhadap Projek Loji Insinerator 

dan penemuan yang telah dilaporkan dalam LKAN Tahun 

2012, Siri 2, adalah: 

i.. Kelemahan Di Peringkat Perancangan Pemilihan 

Teknologi Dan Pemilihan Kontraktor, Syarikat XCN 

Technology Sdn Bhd (XCNT).



e Teknologi dipilih hanya berpandukan kepada kertas 

cadangan XCNT yang dibincangkan dalam Mesyuarat 

Jawatankuasa Penilaian Teknologi Pengurusan Sisa 

Pepejal Kebangsaan. 

e Kertas kerja tersebut menyatakan XCNT pernah 

membina loji insinerator untuk Majlis Perbandaran 

Terengganu, Perwaja Steel dan projek usaha sama 

dengan UiTM Shah Alam. Bagaimanapun loji 

insinerator Majlis Perbandaran Terengganu telah 

ditutup pada tahun 1999 dan projek usaha sama 

dengan UiTM Shah Alam ditutup pada tahun 2008, 

manakala tiada maklumat berkenaan tahun loji 

berhenti beroperasi di Perwaja Steel. Ini menyebabkan 

keberkesanan loji-loji tersebut tidak dapat dinilai. 

e Walaupun begitu, Ahli-ahli Mesyuarat Jawatankuasa 

Penilaian Teknologi Pengurusan Sisa Pepejal 

Kebangsaan yang terdiri daripada pakar-pakar seperti 

Prof. Dr. Rozainee Taib dari Universiti Teknologi 

Malaysia (UTM) dan Dr. Sivapalan Katsiravale, 

Principal Analyst, Emerging Technology, Malaysian 

Industry-Government Group of High Technology 

(MIGHT) telah memberi sokongan supaya teknologi 

tersebut diberi peluang untuk digunakan. 

ii. Loji Insinerator Lewat Siap Dan Lewat Beroperasi 

e Hanya Loji Insinerator Cameron Highlands dapat 

disiapkan dalam tempoh Extention Of Time (EOT) 

namun belum beroperasi dengan kelewatan selama 

518 hari dari tarikh siap. 

e Projek di Pulau Langkawi telah lewat siap selama 104 

hari dari tempoh EOT dan belum beroperasi.



e Projek di Pulau Tioman masih belum siap dengan 

kelewatan selama 330 hari dari tarikh EOT. 

e Hanya Loji Insinerator Pulau Pangkor sahaja yang 

sudah beroperasi. Butiran lanjut seperti jadual berikut: 

JADUAL 2 
KELEWATAN MENYIAPKAN PROJEK 

ar 
TEMPOH AN 

TARIKH | BIL. PERAKUAN! LANJUTAN | PERAKUAN | TARIKH | KELEWATAN | JUMLAH 
NAMA SIAP KELAMBATAN | MASA | KELAMBATAN | SIAP GET) LAD 
PROJEK ASAL DAN LANJUTAN! (Hari) DAN SAN (RM) 

MASA LANJUTAN 
(b) MASA (f) 

(a) (Cc) (d) (e) (e) - (d) ifs)) 

  

Pembinaan Loji 
Insinerator Pulau 17.03.2010 3 693 08.02.2012 22.05.2012 104 1,316,016 
Langkawi, Kedah 

Pembinaan Loji 
Insinerator Pulau 17.09.2009 2 240 15.05.2010 30.06.2010 46 173,068 
Pangkor, Perak 

Pembinaan Loji Belum 
Insinerator Pulau 14.08.2010 3 666 10.06.2012 Spa *330 **1,391,940 
Tioman, Pahang p 

Pembinaan Loji 
Insinerator 
Cameron 14.02.2010 3 533 01.08.2011 01.08.2011 - - 
Highlands, 
Pahang 

Nota : (*) - Dikira Sehingga 6 Mei 2013 
(*)- KPKT Akan Mengenakan LAD Sejumlah RM1,391,940 Bagi Tempoh 11 Jun 2012 Hingga 6 Mei 2013 

e Susulan yang dibuat oleh pihak Audit pada 22 April 2014 

mendapati status operasi loji insinerator adalah seperti 

berikut: 

JADUAL 3 
KELEWATAN LOJI INSINERATOR BEROPERASI 

KELEWATAN TNT NS DEN 
MANAN SEBENAR | BEROPERASI Sa 

625 Pembinaan Loji Insinerator Pulau Langkawi, Kedah 22.05.2012 06.02.2014 

Pembinaan Loji Insinerator Pulau Pangkor, Perak 30.06.2010 04.04.2012 642 

Pembinaan Loji Insinerator Pulau Tioman, Pahang* - - 

Pembinaan Loji Insinerator Cameron Highlands, Pahang 01.08.2011 24.03.2014 966 

Nota: (*)- Tarikh Testing & Commissioning (T&C) Incinerator Pulau Tioman 16 - 17 Mei 2013 
Proses pelantikan operator untuk loji di pulau tioman diperingkat akhir



... 

Loji Insinerator Tidak Berfungsi Seperti Mana Yang 

Telah Ditetapkan 

Berdasarkan teknologi yang digunakan, loji insinerator boleh 

beroperasi secara autogenous iaitu tanpa menggunakan 

bahan bakar (diesel) secara berterusan apabila suhu 

pembakaran pada tahap 850*C serta kualiti sisa pepejal 

perlu memenuhi parameter purata calorific value (cv) 

1,300kcal/kg dan 50% hingga 70% moisture content. 

Syarat Environmental Impact Assessment (EIA) dan 

Kelulusan Bertulis daripada Jabatan Alam Sekitar (JAS) pula 

menetapkan loji rawatan thermal sisa pepejal hendaklah 

beroperasi pada julat suhu 850°C hingga 1,000°C. 

Berdasarkan piawaian antarabangsa, insinerator berupaya 

untuk mengurangkan berat sisa pepejal perbandaran kepada 

15% hingga 20% daripada berat asal. 

Bagaimanapun, berdasarkan teknologi insinerator yang 

dicadangkan oleh XCNT dan ditetapkan dalam spesifikasi 

kontrak, loji insinerator XXSNT mampu mengurangkan berat 

sisa pepejal kepada 6%. Namun analisis Audit mendapati 

syarat-syarat seperti julat suhu dan penghasilan output tidak 

dipatuhi sepenuhnya. Butiran lanjut adalah seperti berikut: 

JADUAL 4 
PURATA SUHU OPERASI LOJI INSINERATOR PULAU PANGKOR 

TTA PINGS ince) 

(Tahun 2012) oe A AA a BN Ke 134 

April TM TM 

Mei 806 729 

Jun TM TM 

Julai 931 697 

Ogos TM TM 

September 833 746 

Nota: (TM) - Tiada Maklumat



JADUAL 5 
ANALISIS PENGHASILAN OUTPUT (BOTTOM ASH) 

OUTPUT (BERAT BOTTOM ASH) 
    

BERAT SISA — LEBIHAN OUTPUT 
BULAN PEPEJAL | SEPATUTNYA SAN 

(Tahun 2012) | DIBAKAR KG DA 

(kg) sae CAE 

April TM 

Mei 207,440 12,446 39,340 19 26,894 216.1 

Jun 168,136 10,088 38,830 23 28,742 284.9 

Julai 206,546 12,393 67,780 33 55,387 446.9 

Ogos TM 

September 312,610 18,757 73,000 23 54,243 289.2 

Nota : (TM) — Tiada Maklumat (Laporan Operasi Harian Dan Bulanan Tidak Dikemukakan Kepada Pihak Audit 
Dengan Lengkap) 

iv. Projek Penambahbaikan Thermal Oxidation Plant (TOP) 

Pula Telah Diberhentikan 

e Proses timbang tara dengan kontraktor asal masih belum 

selesai dan menyebabkan Kerajaan membelanjakan 

sejumlah RM33 juta untuk projek yang tidak dapat 

digunakan. 

v. Beberapa Syarat EIA Tidak Dipatuhi 

e Syarat-syarat EIA yang tidak dipatuhi sepenuhnya adalah 

seperti jadual berikut: 

JADUAL 6 
PEMATUHAN KEPADA SYARAT PENILAIAN KESAN ALAM SEKELILING (EIA) 

SYARAT EIA PENEMUAN AUDIT MAKLUM BALAS AUDITI 

CEMS telah disambungkan ke JAS Perak 

  

Pemasangan 
Continous Emission 
Monitoring System 
(CEMS) perlu 
dihubungkan 
secara terus 

dengan JAS Negeri 
bagi pemantauan 
terhadap pelepasan 
gas secara real 
time. 

CEMS bagi 3 loji insinerator yang 
telah siap iaitu di Pulau Langkawi, 
Pulau Pangkor dan Cameron 
Highlands masih belum dapat 
disambungkan secara terus dengan 
JAS Negeri. 

dan melalui perbincangan bersama pihak 
XCNT pada 14 Jun 2013, CEMS telah 
berfungsi. Bagaimanapun, pihak XCNT 
telah memaklumkan bahawa terdapat 
masalah paparan data habuk/kumin pepejal 
disebabkan masalah teknikal iaitu 'probe' 
yang digunakan berkemungkinan tidak 
sesuai dengan operasi semasa loji 
tersebut. Pihak XCNT diminta untuk 
menyediakan jadual pelaksanaan bagi 
menyelesaikan masalah tersebut dan 
mengemukakan laporan status CEMS 
sepanjang bulan Jun 2013 selewat- 
lewatnya 5 Julai 2013.



SYARAT EIA PENEMUAN AUDIT MAKLUM BALAS AUDITI 

Sistem Kawalan 

Pengaliran 
Leachate 

Seni Landskap 
Berciri Estetik Bagi 
Mengurangkan 
Impak Visual 

Ujian Toxicity 
Characteristic 
Leaching Procedure 
(TCLP) 

Ulasan Audit: 

Berdasarkan laporan T&C, leachate 

melimpah keluar dan tidak disalurkan 
dengan sempurna ke dalam parit 
waste water sebelum diproses di 

Waste Water Treatment System di Loji 
Insinerator Pulau Langkawi. Lawatan 
Audit ke tapak loji mendapati sistem 
kawalan leachate di waste bunker 
adalah tidak sempurna kerana tiada 
bund serta lubang saluran /eachate 
yang kecil. 

Sejumlah RM336,930 telah 

diperuntukkan dan dibayar bagi kerja 
landskap di projek Loji Insinerator 
Pulau Langkawi, Pulau Pangkor, 

Cameron Highlands dan Pulau 
Tioman. 

Lawatan Audit mendapati tiada 
landskap berunsur estetik di 4 projek 
tersebut. Bagaimanapun turfing telah 

dibuat kerana butiran terperinci bagi 
skop kerja landskap tidak dinyatakan 
di dalam Bill Of Quantity seperti jenis 
dan bilangan tumbuhan yang perlu 
ditanam. 

Kerja landskap ini tidak mengambil 
kira syarat EIA yang menghendaki 
seni landskap berciri estetik bagi 
mengurangkan impak visual. 
Tiada bukti ujian TCLP bagi bottom/fly 
ash dibuat oleh operator bagi Loji 
Insinerator Pulau Pangkor. 

Bottom ash yang terhasil dilupuskan di 
tapak pelupusan (landfill) 
bersebelahan Loji Insinerator Pulau 
Pangkor walaupun kandungan 
toksiknya belum diuji. 

Fly ash pula dikumpulkan dalam giant 
bag dan disimpan sementara di ruang 
baler station sebelum dihantar ke 
pusat pelupusan berdaftar di Port 
Dickson. 

Kontraktor telah membina bund untuk 
mengawal pengaliran leachate melimpah 
keluar daripada waste bunker. Parit waste 
water juga telah ditambah baik. 

KPKT memaklumkan perkara ini berlaku 
kerana keperluan syarat EIA tidak selaras 
dengan kelulusan Pelan Landskap oleh 
Pihak Berkuasa Tempatan kerana projek 
dilaksanakan berdasarkan kepada skop 
kontrak sebagaimana yang diluluskan oleh 
Pihak Berkuasa Tempatan. Bagaimanapun, 
kerja-kerja penanaman pokok bagi kerja 
landskap telah siap dilaksanakan oleh 
kontraktor. 

JAS memaklumkan, berdasarkan Laporan 
TCLP Loji Insinerator Pulau Pangkor yang 
dikemukakan oleh kontraktor mendapati 
buangan bottom ash dan fly ash oleh loji 
ini dikategorikan sebagai buangan 
terjadual dan kod SW104 di bawah 
Peraturan-Peraturan Kualiti Alam Sekeliling 
(Buangan Terjadual) 2005. Oleh itu, kedua- 
dua ash tersebut hendaklah dilupuskan di 
premis yang dilesenkan oleh JAS. 

Pengauditan yang dijalankan oleh Jabatan Audit Negara terhadap 

Kementerian Kesejahteraan Bandar, Perumahan dan Kerajaan 

Tempatan (KPKT) serta Jabatan Pengurusan Sisa Pepejal Negara 

(JPSPN) adalah berdasarkan 5 projek loji insinerator yang telah 

dibina oleh KPKT. Hasil penemuan menunjukkan wujud kelemahan 

dalam pengurusan loji insinerator yang memerlukan tindakan lanjut



pihak KPKT dan JPSPN untuk memantau prestasi pengurusan 

pembinaan dan operasi loji insinerator dengan teliti. 

Jawapan KPKT dan JPSPN: 

Berdasarkan maklum balas yang diterima daripada KPKT dan 

JPSPN berkaitan isu-isu yang telah dibangkitkan dalam LKAN 

Tahun 2012, Siri 2, secara umumnya KPKT dan JPSPN tidak 

bersetuju dengan penemuan Audit tersebut. 

4.2. Keterangan Oleh Ketua Setiausaha (KSU) KPKT dan 

Ketua Pengarah (KP) JPSPN 

4.2.1. Sesi PAC Bilangan 8/2013 Pada 03 Disember 2013 

a. YBhg. Dato’ Seri Arpah binti Abdul Razak (KSU KPKT) 

menjelaskan pada tahun 2006 KPKT telah mengenal pasti 

pengurusan sisa pepejal yang tidak sistematik serta tidak 

sanitary di pulau-pulau peranginan. Ia telah mengakibatkan 

banyak pencemaran alam sekitar. Bagi menyelesaikan masalah 

ini, Mesyuarat Jawatankuasa Kabinet Bilangan 2 tahun 2006 

pada 21 Ogos 2006 telah memutuskan untuk membina loji 

insinerator di pulau-pulau peranginan dan tanah tinggi. Pada 28 

Februari 2007 dan 7 Mac 2007 pula, Mesyuarat Jawatankuasa 

Penilaian Teknologi Pengurusan Sisa Pepejal Kebangsaan 

telah membincangkan dan menilai cadangan teknologi 

insinerator berdasarkan rotary kiln dan memutuskan teknologi 

ini akan digunakan di Pulau Pangkor, Pulau Langkawi dan 

Pulau Tioman. 

b. YBhg. Dato' Dr. Nadzri bin Yahya (Ketua Pengarah JPSPN) 

memberi keterangan berkaitan isu yang dibangkitkan seperti 

berikut: 

Status Terkini Bagi Pembinaan Dan Operasi Loji 

Insinerator 

e Loji insinerator Pulau Pangkor telah beroperasi sejak April 

2013. 

e Operator loji insinerator Pulau Langkawi dilantik pada 1 

Ogos 2013 dan akan beroperasi mulai 15 Disember 2013. 

e Loji insinerator Cameron Highlands baru mendapat 

kelulusan daripada Kementerian Kewangan untuk lantikan 

kontraktor pada 12 November 2013. 

e Pulau Tioman pula masih dalam proses T&C dan apabila 

proses ini selesai, rundingan akan dibuat dengan 

kontraktor (Sumur Mutiara Sdn. Bhd.) untuk kontrak 

operasi. 

e Kelewatan beroperasi di Pulau Langkawi bukan 

disebabkan masalah teknologi tetapi kelewatan melantik 

kontraktor. 

e Kontraktor (XCNT) dilantik sebagai operator untuk 2 tahun 

supaya operasi loji lebih mantap dan semua keperluan 

dapat dipatuhi. Selepas itu, kontrak operasi loji akan 

dilaksanakan secara tender terbuka. 

Justifikasi Pemilihan Teknologi Dan Kontraktor 

Teknologi berkonsepkan rotary kiln yang diguna pakai 

merupakan penambahbaikan terhadap teknologi sedia ada 

dan ia telah dinilai secara on paper sahaja oleh 

Jawatankuasa Penilaian Teknologi Sisa Pepejal 

Kebangsaan yang dianggotai oleh independent expert dari 

semua universiti di Malaysia termasuk jabatan yang 

berkaitan. 

Pihak Kementerian tidak mempunyai maklumat berkaitan 

justifikasi pemilihan teknologi berdasarkan projek prototaip di 

Kuala Terengganu dan tidak mengetahui perkara berkaitan 

kegagalan projek tersebut yang menyebabkan syarikat 

